Nafarroako Parlamentuko Mahaiak, 2017ko otsailaren 6an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Carmen Segura Moreno andreak aurkeztutako galdera, hondakinei buruzko 2017tik 2027ra bitarteko Planean errefus-zatiari ematen zaion tratamenduari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko otsailaren 6an

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeko Mari Carmen Segura Morenok, Legebiltzarreko Erregelamenduan ezarritakoaren babesean, honako galdera hauek egin ditu, Landa Garapeneko, Ingurumeneko eta Toki Administrazioko kontseilariak idatziz erantzun ditzan:

Hondakinei buruzko 2017tik 2027ra bitarteko Planak ez du jasotzen izaera publikoko azpiegitura berririk paratzea errefusaren aurretratamendurako; izan ere, aurreikuspenen arabera, 2014an sortu zenaren erdira jaitsiko da errefusa, eta planaren arabera Tuterako eta Cárcarko plantak nahikoa dira Nafarroan sortzen den errefus guztia tratatzeko.

– Horrek esan nahi du planta horietara eramanen dela Nafarroa osoko errefusa –Iruñekoa barne–, plan horren arabera hain garrantzitsua den gertutasun-printzipioa urratuz?

– Zer beste aukera aintzat hartzen dira Iruñerriko errefuserako?

– Zer beste aukera aintzat hartzen dira errefuserako, hori behar bezala tratatua ez deneko hondakin-mankomunitateetan?

– Zer epe darabiltzate aukera horiei dagokienez?

Iruñean, 2017ko urtarrilaren 30ean

Foru parlamentaria: María Carmen Segura Moreno

